
KICHIK MAKTAB DAVRIDA PSIXIK RIVOJLANISH XUSUSIYATLARI. 

Annotatsiya: Ushbu maqolada kichik maktab o'quvchilarning psixik 

rivojlanish xususiyatlari,maktabga moslashi maktab ta‘limiga psixik 

tayyorgarlik va rivojlanishning ijtimoiy shart-sharoitlari, kichik maktab yoshida 

yetakchi faoliyati ,o‘smialik davriga o‘tishdagi inqirozi haqida fikr yuritilgan. 

Kalit so‘zlari: maktab, hissiyot, xulq-atvori, ta‘lim-tarbiya,o‘quv 

faoliyati,o‘qish. 

 

Kichik maktab davri 6-7 yoshdan 9-10 yoshgacha davom etadi. Uning  

psixikasi bilim olishga yetadigan darajada rivojlanadi. Kichik maktab  

yoshidagi bolaning muhim xususiyatlaridan biri, unda o‗ziga xos  

ehtiyojlarning mavjudligidir.Shu ehtiyojlar asosida bolaning o‗z portfeliga, 

shaxsiy o‗quv qurollariga, dars tayyorlash stoliga,kitob  qo'yish javobiga ega 

bo‗lish, kattalardek har kuni maktabga borishga istagi yotadi.Ana shu ehtiyoj 

bola shaxsining  shakllanishida, shuningdek  uning ijtimoiylashuvida katta  

ahamiyatga ega  hisoblanadi. 

Bu davrda bola, fan asoslarini o‗rganish uchun biologik va psixologik 

jihatdan tayyor bo‗ladi. Fiziologlarning fikriga ko‗ra, 7 yoshga kelib bolaning 

katta miya yarim sharlari ma‘lum darajada rivojlangan bo‗ladi. Lekin bu 

yoshda inson miyasining psixik faoliyatni rejalashtirish, boshqarish, nazorat 

qilish kabi murakkab shakllariga javob beradigan maxsus bo‗limlari hali to‗liq 

shakllanib bo‗lmagan bo‗ladi.( miyaning bu qismlari 12 yoshda rivojlanib 

bo‗ladi.) Miyaning boshqaruv funksiyalarini to‗liq shakllanib bo‗lmaganligi 

kichik maktab yoshidagi bolalarning xulq-atvorida, faoliyatlarini tashkil 

etishlarida va emotsional sohalarida yaqqol namoyon bo‗ladi.Ya‗ni shu 

yoshda bola 45 minutlik aqliy mehnatga tayyor bo‗ladi. 

Maktabda o‗qishning boshlanishi 7 yoshda bo‗ladigan uchinchi fiziologik 

krizis bilan mos keladi (bola organizmida jadal bo‗yning o‗sishi, ichki 

organlarning kattalashuvi, vegetativ o‗zgarishlar bilan bog‗liq bo‗lgan keskin 

endokrin o‗zgarishlar ro‗y beradi). 

6-7 yoshli maktabga tayyor bolada "Men shuni xohlayman‖ motividan 

"Men shuni bajarishim kerak" motivi ustunlik qila boshlaydi. Maktabda birinchi 

sinfga kelgan har bir o‗quvchida psixik zo‗riqish kuchayadi. Bu nafaqat uning 

jismoniy salomatligida, balki xatti-harakatida ham, masalan, ma‘lum 

darajada qo‗rqo‗vni kuchayishi, irodaviy faollikning susayishida namoyon 

bo‗ladi.Bolaning ijtimoiy munosabatlar tizimi va faoliyatidagi kardinal 

o‗zgarishlar uning organizmidagi barcha tizimlar va funksiyalaridagi 

o‗zgarishlarga to‗g‗ri kelib, boladan kuchli zo‗riqish va o‗z ichki 

imkoniyatlaridan to‗liq foydalanish zaruriyatini taqozo etadi. Ushbu yoshdagi 

o‗zgarishlar salbiy oqibatlarni olib kelmay, aksincha uning yangi sharoitlarga 

muvaffaqiyatli moslashuviga yordam beradi. O‗qituvchining munosabat 

uslubi o‗quvchining faolligiga bevosita ta‘sir ko‗rsatadi. Kichik maktab 

yoshidagi o‗quvchi faolligining asosan uch xil ko‗rinishi mavjud bo‗lib, bular: 

jismoniy, psixik va ijtimoiy faollikdir. Jismoniy faollik - sog‗lom organizmning 

harakat qilishga bo‗lgan turli mavjud to‗siqlarni yengishdagi tabiiy ehtiyojidir. 

Bu yoshdagi bolalar nihoyatda serharakat bo‗ladilar. Bu jismoniy harakat 

bolaning atrofdagi narsalarga qiziqish bilan qarayotganligi, ularni 

o‗rganishga intilayotgani bilan ham bog‗liqdir. Bolaning jismoniy va psixik 

faolligi o‗zaro bog‗liqdir. Chunki, psixik sog‗lom bola harakatchan bo‗ladi, 

charchagan, siqilgan bola esa deyarli hech narsa bilan qiziqmaydi. Psixik 

faollik - bu normal rivojlanayotgan bolaning atrof olamdagi predmetlarni, 

insoniy munosabatlarni bilishga nisbatan qiziqishdir. Psixik faollik deganda, 

bolani o‗zini bilishga nisbatan ehtiyoji ham tushuniladi. Maktabga birinchi 

bor kelgan bolada qator qiyinchiliklar yuzaga keladi. Ularning, avvalo, bir 

qancha maktab qoidalariga bo‗ysunishi qiyin kechadi. Boshlang‗ich sinf 

o‗quvchisi uchun eng qiyin qoida bu dars vaqtida jim o‗tirishdir. 

O‗qituvchilar o‗quvchilarning doimo jim o‗tirishlariga harakat qilishadi, lekin 

kamharakatli, passiv, quvvati kam bo‗lgan o‗quvchigina dars jarayonida 

uzoq  vaqt jim o‗tira oladi. O‗g‗il bolalar va qizlar rivojlanish tempidagi 

o‗zgarishlar saqlanib qoladi. Qiz bolalar hamma tomondan rivojlanishda 

o‗g‗il bolalardan oldinga o‗tib oladilar. Kichik maktab yoshidagi bolalarning 

asosiy faoliyati o‗qish hisoblanadi.Bolaning maktabga borishi, uning 

psixologik rivojlanishi va xulq-atvoridagi o‗rni nihoyatda katta. Bu davrda 

axloqiy xatti-harakat qoidalari o‗zlashtiriladi, shaxsning ijtimoiy yo‗nalishi 

tarkib topa boshlaydi. 

O‗qish faoliyati kichik maktab yoshidagi o‗quvchining aql-idroki, 

sezgirligi, kuzatuvchanligi, eslab qolish va esga tushirish 

imkoniyatlariningrivojlanishi uchun muhim shart-sharoitlar yaratadi, hisoblash 

malakalarini shakllantiradi. Shu yoshdagi bola idrokining o‗tkirligi, ravshanligi, 

sofligi, aniqligi, xayolining yorqinligi, xotirasining kuchliligi, tafakkurining 

yaqqolligi o‗zining qiziquvchanligi, ishonuvchanligi bilan boshqa 

yoshdagibolalardan ajralib turadi.Kichik maktab yoshidagi o‗quvchilarda 

asosan farq qilaolish, ko‗rish va eshitish sezgilari ayniqsa tez o‗sadi.7-10 yoshli 

bolalarda ranglarning tuslarini sezish 45% ortishi,10-12 yoshgacha bolalarda 

esa65%gacha ortishi rus olimlari tomonidan aniqlanilgan. 

Birinchi sinfga kelgan bola predmetlarning rangi, shakli va kattaligini, 

ularni maqonda joylashishini bilish bilan, birga ularni taqqoslay oladi. 

Maktabda muvaffaqiyatli o‗qish uchun bola sensor rivojlanganlik 

darajasining yuqori bo‗lishi juda muhim hisoblanadi. Maktab yoshiga kelib, 

normal rivojlanayotgan bolalar rasm va suratlar real hayotni aks 

ettirayotganligini yaxshi tushunadilar. Shuning uchun ham surat va rasmlarda 

nimalar aks etganini real hayotga taqqoslagan holda bilishga harakat 

qiladilar. Bola rasmlarda atrof-hayotdagi narsalarni kichiklashtirib 

tasvirlanganligini anglay biladi. Bu tasvirlar bolalarda estetik va badiiy didni 

rivojlantiradi. Chunki, bola shu rasmlar orqali olam go‗zalligini, uning turfa 

ranglardan iborat ekanligini anglaydi, ajratadi va o‗z munosabatini bildira 

oladi. Ta‘lim-tarbiya jarayonida bolalarda ixtiyoriy idrok va kuzata olish 

qobiliyati o‗sadi. Kuzata bilish muvafaqqiyatli o‗qish uchun zarur shartlardan 

biridir. O‗quvchilarda kuzata bilish qobiliyati ularning tafakkuri, irodasi, 

qiziqish, havaslari bilan birgalikda o‗sib boradi. Bu yoshdagi o‗quvchilar o‗z 

idroklarini mustaqil idora eta oladilar. Boshlang‗ich sinf o‗quvchilari katta 

yoshdagi odamlardan deyarli qolishmasdan to‗g‗ri chiziqni ko‗z bilan 

chamalab teng ikki bo‗lakka bo‗la oladilar, narsa va chiziqlarni katta-

kichikligiga qarab taqqoslay oladilar, narsalarning fazoda turgan o‗rnini, 

ularning qaysi biri yaqinroq yoki uzoqroq, qaysi biri balandroq yoki pastroq 

joylashganini ko‗z bilan chamalab, shu masofani bosib o‗tish uchun talab 

qilinadigan vaqtni ham taxminan hisoblay oladilar. Maktabning birinchi 

sinfiga kelgan bolada xayol etarli darajada rivoj topgan bo‗ladi va u xilma-

xil tasavvurlarning kattagina zaxirasiga ega bo‗ladi. O‗qish jarayonida u 

faqat idrok va xotira tasavvurlariga tayanib qolmasdan, balki shu bilan 

birga, xayolida yaratilgan tasavvurlarga ham tayanib, o‗rgatilayotgan 

materialni yaqqol tarzda o‗zlashtira boradi. Bolaning xayoli tevarak-atrof 

taassurotlari, tasviriy san‘at asarlarini yetarli darajada aks ettirishda vujudga 

keladi .N.S.Leytes mulohazalariga ko‗ra, inson yoshi ulg‗aygan sari aqliy 

rivojlanish darajasi birmuncha ko‗tariladi, uquvchanlik xususiyati 

esabirmuncha pasayadi. Kichik maktab yoshidagi bolalarning uquvchanligi, 

albatta, o‗smir va o‗spirinlarga nisbatan yuqori, lekin o‗smir va o‗spirinlarning 

aqliy rivojlanganligi boshlang‗ich sinf o‗quvchilariga nisbatan yuqoridir. Bu 

holat kichik maktab yoshidagi o‗quvchilarning yetakchi faoliyati – o‗qish 

bo‗lishi bilan, lekin bilish jarayonlari hali hamma tomonlama rivojlanib 

bo‗lmaganligi bilan bog‗liq hisoblanadi. 

Kichik maktab davridagi bolalarning aqliy rivojlanishi ijtimoiy omillar 

bilanbelgilanadi. Individ ijtimoiy munosabatlar ta‘sirida o‗zgaradi. Bolaning 

maktabda muntazam ravishda o‗qishga o‗tishi uning barcha bilish 

jarayonlarini rivojlanishiga va o‗z-o‗zidan atrof-hayotdagi narsa-hodisalarga 

nisbatan fikrini, munosabatlarin o‗zgarishiga olib keladi. 

Kichik maktab yoshidagi bola o‗qituvchisi bilan yaxshi emotsional 

munosabatda bo‗ladi. Ta‘limning mazmuni o‗quvchining bilimlarni 

egallashga qiziqishi, o‗z aqliy mehnati natijasidan qanoatlanish hissi bilan 

uzviy bog‗liqdir. Bu his o‗qituvchining rag‗batlantirishi bilan yuzaga keladva 

o‗quvchida samaraliroq ishlash mayli, istak va ishtiyoqini shakllantiradi. 

Bolada paydo bo‗lgan faxrlanish, o‗z kuchiga ishonch hislari bilimlarni 

o‗zlashtirish va malakalarni rivojlanishiga xizmat qiladi. Kichik maktab 

yoshidagi bolalarni o‗qitish jarayoni, o‗quv faoliyatining asosiy komponetlari: 

o‗quv masalalari, o‗quv vaziyatlari, o‗quv harakatlari, nazorat etish va 

baholash bilan (V.V.Davidov bo‗yicha) tanishtirishdan boshlanadi. O‗qishga 

nisbatan ijobiy munosabat kichik maktab davrining oxirlariga kelib, 

birmuncha pasayish ko‗zga tashlanadi. O‗quv faoliyatiga qiziqish – 1-2 

sinflarda ko‗tarilib, 3-4 sinflarda pasayadi.O‗quv faoliyatiga qiziqishning 

pasayishida o‗qituvchining tayyor materialni bayon etishi va o‗quvchilarning 

yodlab olishlari ustanovkasi ustunlik qiladi va o‗quvchilarning faolliklari taqlid 

qilish xarakterida bo‗ladi. 3-4 sinf o‗quvchilari odatda o‗qilganlarni qayta 

hikoya qilib berishni, doskada yozilgan mashqni ko‗chirib yozishni, qoidalar 

va she‘rlarni yodlashni yoqtirmaydilar va aksincha, misol va masalalarni 

mustaqil ravishda yechishni, tabiat hodisalarini kuzatishni, rasm chizish va 

plastilin va loydan narsalar yasash ishlarini yaxshi ko‗radilar. Boshqacha 

aytganda, kichik maktab yoshidagi o‗quvchilar tashabbus va mustaqillik 

imkoniyati bor bo‗lgan ishlarga ko‗proq qiziqish bildiradilar. Kichik maktab 

yoshida o‗qishga qiziqishning pasayish sabablaridan biri sifatida 

V.A.Suxomlinskiy o‗qituvchi tomonidan past bahoning ko‗p qo‗yilishi, bu esa 

bolada o‗qishga nisbatan qiziqishning pasayishi va o‗z mkoniyatlariga 

nisbatan bo‗lgan ishonchning pasayishida deb biladi. F.I.Ivashchenko 

tomonidan o‗tkazilgan tekshirishlarning ko‗rsatishicha, o‗qishsharoitida 

o‗quvchilarning o‗zlariga ishon¬maslik holatlari asosan quyidagi sabablar 

tufayli yuzaga keladi:‖ a) o‗qishda izchillik prinsipiga rioya qilmaslik tufayli; b) 

o‗quvchilarga kuchlari yetmaydigan, ya‘ni ortiqcha talab qo‗yib yuborish 

orqali; v) ayrim pedagoglar, ota-onalar va shuning bilan birga 

sinfdoshlarning o‗quvchilar kuchiga, xotira qobiliyatlari va fahm-farosatlariga 

ishonchsizlik bildirishi tufayli; g) ana shunday o‗quvchilarni yomon  baho 

olganliklarini uchun qo'rqitish va jazolashni orqali". 

O‗qish jarayonida yoshi kattalashib, tajribasi orta borgan sari, oqilona 

urinchoqlik rivoj topa boradi. Bu his odamning ilmiy tadqiqot ishlari bilan 

samarali shug‗ullanishini rag‗batlantiradi. Bilishga qiziqish maktabgacha 

tarbiya yoshidagi bolalarga xos bo‗lgan xususiyatlardandir. Bilishga qiziqish 

kichik maktab davrida o‗ziga xos yo‗nalishni oladi.Ular har bir o‗rgangan 

narsalariga taajjublanish bilan qaraydilar. Shunday qilib, kichik maktab yoshi 

7—11 yoshli bolarlarni o‗z ichiga oladi. Bu davrda o‗qish yetakchi faoliyatga 

aylanadi, o‗qituvchining so‗zi bola uchun senzitiv hisoblanadi. Intellektual 

refleksiya bu davrda paydo bolgan yangi psixologik tuzilmadir.[2] 

Xulosa qilib shuni aytishimiz mumkinki, maqoladagi fikrlarga qo'shilgan 

holda kichik maktab yoshidagi bolalarni fizalogik,psixologik xususiyatlarini 

hisobga olib maktabga kelgan bolalarni maktab ichki  tartib 

qoidalariga,o‗qiluvchilarga moslashi qiyin bo‗ladi. Shuni hisobga olgan 

holda o‗qituvchi o‗quvchilar bilan do'stona munosabatda bo‗lishi,ularni 

o‗ziga o‗rgata bilishi,yangi muhitdan moslashtira olishi kerak.Bundan tashqari 

o‗qituvchi fanlarni qiziqarli,mazmunli,hayotiy misollar bilan tushuntirib ularga 

motivatsiyalar bergan holda bolalarni tarbiyalay olishi,vaqtida 

rag‗batlantirishi,vaqtida tartibga chaqirishi kerak bo'ladi. Shundagina 

o‗qituvchi o‗quvchilarni o‗ziga o‗rgata oladi va yuqori natijalarga erisha 

oladi. 

